
Anatoksinlər və ya toksoid vaksinlər – bəzi vaksinlərin tərkibinə mikroorqanizmlərin əvəzinə onların xəstəlik törətməyən, lakin immun cavab induksiya etmək qabiliyyəti olan anatoksinləri daxildir. Ekzotoksinlər 37°С-də 0,4% formaldehidin təsirindən 3-4 həftə müddətində toksikliyini itırir, lakin spesifik antigenliyini saxlayaraq anatoksinə (toksoidə) çevrilir. Alınmış anatoksin fıziki və kimyəvi üsullarla əlavə maddələrdən təmizlənir və konsentrasiyalaşdırılır. İmmunogenliyini artırmaq üçün təmizlənmiş və konsentrasiyalaşdırılmış anatoksinə adyuvantlar, yaxud sorbentlər əlavə edilir. Anatoksinlərin təsirindən orqanizmdə antibakterial immunitet deyil, antitoksik immunitet formalaşır. Elə buna görə də, orqanizmdə müvafiq mikrobların (məsələn, difteriya bakteriyalarının) saxlanmasına, çoxalmasına, yayılmasına mane olmurlar. Buna görə də, difteriyanın törədicisi, xüsusilə də immunizasıya olunmuş insanların оrqanizmində davamlı olaraq parazitlik edə bilir və infeksiyanın yayılmasına səbəb olur, lakin bu zaman xəstəlik baş vermir.
Beləliklə, aktiv immunitetin formalaşması üçün istifadə olunan vaksinlər başlıca olaraq öldürülmüş və ya canlı, attenuasiya olunmuş bakteriyalardan, onların müxtəlif komponentlərindən, eləcə də  anatoksinlərdən (toksoidbrdən) ibarət olur. 
Bakterial və təmizlənmiş protein vaksinləri:
·  Bordotella pertussis vaksini - öldürülmüş mikroorqanizmlərdən hazırlanır, 3 aylıqdan başlayaraq bütün uşaqlara difteriya və tetanus anatoksinləri ilə birlikdə istifadə olunur. Hüceyrəsiz vaksin bu mikrobun təmizlənmiş proteinindən ibarətdir.
·  Bacillus anthracis vaksini - bu mikroblardan alınmış, təmizlənmiş «protektiv antigen»dir. O, peşə ilə əlaqəli risk qrupundan olan şəxslərdə təyin edilir.
• Salmonella typhi vaksini - öldürülmüş mikroblardan qarın yatalağına risk qrupundan olan, eləcə də xəsətələrlə təmasda olan şəxslərə təyin edilir.
Immunoprofilaktika və immunoterapiyada passiv immunitet yaratmaq üçün tərkbində müvafiq törədiciyə, yaxud onun toksininə qarşı anticisimlər olan preparatlardan - immun zərdablardan və immunqlobulinlərdən istifadə edilir. Bu məqsdələrlə istifadə edilən immun zərdabların təsir mexanizmi onların tərkibindəki spesifik anticisimlərin müvafıq mikroorqanizmləri və onların toksinlərini neytrallaşdırması ilə əlaqədardır.
İmmun zərdabları almaq üçün əsasən iri heyvanları məsələn, atları mikroorqanizmlərlə, yaxud onların antigenləri ilə hiperimmunizasiya edirlər. Sonra belə heyvanların qan zərdabını  ballast maddələrdən təmizlədikdən sonra immun zərdab kimi istifadə edirlər. İnsanlar üçün yad zərdab zülallarına malik olduğundan belə heteroloji zərdablar allergik reaksiyalara səbəb ola bilər. Bəzi hallarda immun zərdab kimi xəstəlik keçirmiş insanların zərdabından, yaxud xüsusi olaraq immunizasiya edilmiş donor insanların  qan zərdabından, habelə plasentar qan zərdabından da istifadə edilir. İnsanlar üçün yad zərdab zülallarına malik olmayan zərdablar homoloji zərdablar adlanır.
